
Gliendisdis, ils 13 da fenadur 2026

(09.30 - 12.30)

Modul 1A

Test da grammatica,
locuziuns, expressiuns

Andrea Sandova

Naven da atochen zurpler: il test
inizial gida tei d'eruir tias
fermezias ella grammatica. Tias
rispostas daventan suenter in dils
uaffens per emprender
d'enconuscher tes commilitonts
dil cuors — entras conversaziuns
cun da tuttas sorts expressiuns
grammaticalas e locuziuns
idiomaticas.

Modul 1B

Asa Hend ry «archiv»

Marisa Thoni

En quest modul vegnin nus a leger
communablamein il text da teater
«arehiv» ch'ei vegnius concepius
dad Asa Hendry. Igl ei in text che
confrunta nus cun la realitad dalla
veta purila. Silla cuviarta da siu
cudisch stat scret «In monolog
poetic en 14 maletgs davart
famiglia, cuntrada alpina e
traumas denter generaziuns».

Discussiuns captivontas, mo franc
era discussiuns commuentontas
Spetgan nus.

Modul 1C

«Nossa ierta» — ord il
relasch da Toni Halter

Martin Cabalzar

Toni Halter ha schau anavos in
vast relasch litterar e cultural. Quel
cumpeglia buca mo romans e
novellas, historiettas e teaters, anzi
era poesias, essays e referats. Bia
ei insumma aunc buca publicau,
auter sterniu tschadila ni exauriu.
Proximamein cumpara il Tschespet
80 «Nossa ierta» cun ina schelta
da talas ovras. El medem mument
vegn sia ovra cumpletta fatga
accessibla successivamein sig|
Arcun digital www.toni-halter.ch

Modul 2A

Il quac, la hazla, igl
utschi, ils utschals

Marisa Thoni

Per saver numnar creatiras,
caussas e noziuns fagein nus
diever dils substantivs. Ina specia
da plaids relevanta per saver
engrondir il scazi da plaids e
discuorer bein in lungatg. En quest
modul vulein nus sefar patratgs
sur dil genus dils substantivs. Nus
vulein era repeter las fuormas dil
plural. Igl ei gie enconuschent che
lez enconuscha biaras excepziuns.
Per finir discurrin nus da
substantivs cumponi. Differents
exercezis gidan nus da transferir
igl empriu ella pratica.

Modul 2B

Calderas, urezis e
tradiziuns

Andrea Sandova

Co luvravan, vivevan e cartevan ins
pli baul ad alp? Partend dils tuns
da Heinrich Klaiss, anteriur pastur
e cautegia, che nus cumpletein
cun divers texts e videos,
sefatschentein nus cun caschiel,
oraziuns dils signuns e cun il
mintgadi d'alp svaniu. Ensemen
discutein nus, tgei che resta d'ina
moda da viver sch'il mund
entuorn ella semida.

Modul 2C

Introducziun an igl
sutsilvan

Nico Dasoli

Anzemel cumparagliagn nus las
diferenzas tranter igl sursilvan ad
igl sutsilvan: artetgels, pronoms,
verbs frequents, finiziuns verbalas,
ortografeia, pronunztga a pleds
frequents. Cun exaimpels curts
marcagn nus noua ca disas
sursilvanas gidan, noua ca ellas
ston vagnir adatadas a tge pleds
ca ston vagnir controlos. La
fegnamira e d'amprender
d'ancanuscher furmas tipicas
sutsilvanas a da transponer
ampremas frasas sursilvanas an
sutsilvan.

Modul 3A

Igl adjectiv

Andrea Sandova

Ch'ils puschegns dil Cuors
romontsch sursilvan ein excellents,
il vin tgietschen exquisits, la
puolpa deliziusa ed il caschiel
buontad, gliez ei testau e
cumprovau numerusas gadas.
Perquei studegein nus buca la
valur nutritiva dil paun, mobein las
valurs determinativas ed
explicativas dils adjectivs. Era buca
la posiziun dallas butteglias sin la
meisa, mobein quella dils adjectivs
en la construcziun. Sco dessert:
delicatessas attributivas e
predicativas.

Modul 3B

Romontsch: dil vargau
egl oz
Marisa Thoni

En quest modul vulein nus
survegnir ina survesta sur dalla
historia dil lungatg romontsch.
Nus vulein perscrutar ed illuminar
enqual mument dalla historia da
nies lungatg. Leutier luvrein nus
cun differents texts, cartas
geograficas e statisticas.

Franc dein nus aschia suatientscha
ad enqualas damondas, mo
certamein cudizzein nus era las
marveglias da saver (aunc) dapli.

Modul 3C

Ursicin Derungs -
Aspects da sia ovra
litterara

Chasper Pult

L'ovra multifara digl autur
romontsch lumnezian morts avon
cuort fascinescha aunc oz. Sia
biografia en dus toms arva a nus
finiastras el vargau che tonschan
tochen el present. En ses raquens
prenda el si temas, dils quals ins
ha cuschiu en Surselva.

Sia «Passiun» representada 2003 a
Vella lai anavos fastitgs tochen oz.
Pertgei pomai ha el translatau
Primo Levi en romontsch e
numnau sia casa editura "Porclas"?

Modul 5A

Il catschadur, simbol
dall'identitad
grischuna

Andrea Sandova

Paucas figuras reflecteschan il
mund muntagnard grischun aschi
bein sco il catschadur. Raquens da
G.Gadola, G.Fontana e T.Halter
arvan differentas perspectivas sin
quella figura. Nus suandein lur
fastitgs e scuvrin divers caracters e
pugns da vesta, discutein davart la
natira e la tradiziun. Vitier
semuossa ei, tgei muntada che la
catscha ha per l'identitad da
biar:as Grischun:as.

Modul 5B

Nus discurrin dil verb

Marisa Thoni

Igl ei enconuschent ch'il verb sa
vegnir conjugaus e vegnir mess en
differents temps e ch’el exprima
in‘acziun. El sa era specificar la
moda e maniera dall'acziun. Ei
para clar, senza il verb ei ina
construcziun incumpletta, perquei
ch'il verb metta differents plaids
en connex in cun l'auter.

En quest modul survegnin nus ina
survesta sur las specias da verbs,
lur conjugaziun el present e nus
repetin il temps dil futur.

Modul 5C

Lein sfunsar el mund
dil teater

David Flepp

La stad 2026 setransformescha la
Surselva en ina gronda tribuna da
teater el liber - naven da Sagogn,
via Valendau, sur Glion e Trun
tochen a Mustér.

Vul era Ti sentir I'atmosfera da
tribuna? Enten semover, far
pantomima, improvisar e giugar
per sursilvan sfunsein nus per in
mument a moda ludica el mund
dallas acturas e dils acturs.

Tribuna libra!

Modul 6A

Sas aunc seregurdar...?

Marisa Thoni

Raquintar dil vargau ei gnanc
aschi sempel. Perquei vulein nus
s'approfundar en quei modul els
temps dil vargau. Nus vegnin a
tractar il perfect, igl imperfect ed il
plusquamperfect. Suenter
in‘introducziun grammaticala en il
tema, vegnin nus ad exercitar il
diever correct da quels temps. Cun
dialogs e cadeinas da raquintar
vulein nus consolidar igl empriu.

Modul 6B

Detgas

Andrea Sandova

Il scazi da detgas sursilvanas para
d'esser sco quel en il péz Regina:
senza funs. La stanza da scola
vegn transformada en in center da
retschercas. Nus legin texts
tscharni, proponin ina
classificaziun tenor ils temas e
motivs recurrents e decifrein lur
inspiraziun ed il messadi zuppau.
Nus empruein era dad anflar las
relaziuns denter ils elements
constitutivs dallas detgas e
structurar ellas.

Modul 6C

Excursiun botanica:
jarvas selvadias

Carmelia Arias Linares

Timian, maioran e salvgia creschan
buca mo en curtgin ni sin terrassa.
Sin nossa excursiun da jarvas da
Castrisch a Glion anflein nus
quellas ed aunc autras jarvas
selvadias agl ur dalla senda. Tenor
il motto «guder cun tut ils senns»
degustein nus era ina u l'autra
delicatessa da jarvas e fluras
duront I'excursiun. Anavos en
claustra preparein nus ensemen in
migiel cun jarvas aromaticas en
ieli.

Partenza las 08:34 cul tren da
Glion a Castrisch. Pren aunc cun
tei ina butteglia cun aua frestga.



Mardis, ils 21 da fenadur 2026

Modul 7A

Il conjunctiv

Andrea Sandova

A cundiziun che vus sedecidies per
quei modul, survegnis vus la
caschun d'analisar signals dalla
voluntad, dil meini, dubi ni
discuors indirect. Jeu spetgel che
vus discurries ensemen e
praticheies las novas
enconuschientschas. Igl ei neras
uras che vus emprendeies da
duvrar il conjunctiv cun segirtad;
jeu dubetel che vus parties senza
haver fatg progress.

Modul 7B

Ils Schuobacheclers

Marisa Thoni

Tgei curios tetel, neve? La historia
davos quei tetel ei denton tut
autra che curiosa! En quest modul
vegnin nus a revelar in dils pli
trests capetels da tiara
romontscha e dil mund alpin.
Tochen el tschentaner vargau
vegnevan affons da famiglias
paupras tarmess el «Schuob» per
gudignar lur paun da mintgadi.

Edith Albin, intermediatura dil
Museum Regiunal, raquenta a nus
dalla dira sort da quels affons. Nus
vegnin era a s'approfundar en
aspects socials e historics da
quella tematica.

Modul 7C

Breil avon 50 onns -
exposiziun da fotos

Michael Friberg

Ils onns 1975/1976 ha Ursula
Heller (*1949 Eglisau), fotografa
da professiun, passentau plirs
meins da primavera e stad el vitg
da Breil. En quei connex ei
seresultau ina documentaziun
fotografica custeivla dil vitg, dils
habitonts e da lur mintgadi.

Michael Friberg vegn ad
accumpignar nus e menar nus tras
I'exposiziun ch’ei vegnida
installada els ladretschs dad in
clavau a Breil.

Modul 8A

Il cundiziunal

Andrea Sandova

Lein far ensemen in viadi en il
mund da fantasia e pusseivladads
senza fin. Co vesess il mund da
vos siemis ora? Fagesses vus
termagls cun vos camerats da
classa? Fusses vus bugen naschi
sco Romontschs?

Ni emprendessess vus tuttina pli
bugen ordado las reglas ed
excepziuns dil cundiziunal direct
ed indirect? Cun diversas
activitads da conversaziun
explorein nus ensemen las
pusseivladads da quei modus
fascinont.

Modul 8B

«Tipic Surselva»
Viseta el museum

Marisa Thoni

«Tipic Surselva» ei il num dalla
nova exposiziun permanenta dil
Museum Regiunal a Glion.
L'exposiziun ha la finamira da
perscrutar la «kDNA» sursilvana.
Ella entscheiva sil plantiu dil
museum, nua che Pater Rhenus
dat a nus in‘'emprema envesta
dalla Surselva. Ei suonda sin
mintg'alzada in‘approfundaziun en
differents temas «tipics»
sursilvans.

Uolf Candrian meina nus tras
I'exposiziun. Mo era vus survegnis
in‘incumbensa da perscrutaziun.

Modul 8C

Zambergiar vid il
lungatg* — in’aventura
plein bunaveglia,
siemis e rescas

Clau Soler

Avon circa 200 onns han ins
entschiet a sedumandar, tgei ch'il
romontsch seigi e pli tard era, co
el hagi dad esser. Las ideas
divergeschan e semidan tenor ils
basegns — da tgi?

Nus lein observar cun exempels
empau intervenziuns e strategias
el sursilvan, ed era sedumandar,
tgei che savessi esser raschuneivel.
Emblidar lein era buc ch'ei dat
buca mo in romontsch e che quel
vali buca per adina.

Modul 9A

Uimo, las particlas!
Marisa Thoni

La buna nova gest all’'entschatta:
Las particlas ein plaids che restan
adina tuttina, ellas ein invariablas.
Tier las particlas quentan
preposiziuns, conjuncziuns,
adverbs ed interjecziuns.

Las preposiziuns indicheschan en
tgei relaziun ch'in element stat
cun in auter, las conjuncziuns han
ina funcziun da punt denter duas
construcziuns. Ils adverbs
perencunter modificheschan il
senn da verbs, adjectivs ed auters
adverbs. En quest modul vulein
nus far differents exempels ed
exercezis tier il tema particlas.

Modul 9B

Cun cor e humor:
claustras vivas

Andrea Sandova

Claustras vegnan savens
consideradas per il cuntrari dil
mund modern. Mo en tgei
sedistinguan ellas propi dallas
autras fuormas da viver ed en tgei
semeglian ellas a nossa societad?
Partend da historias persunalas e
da perspectivas sin il mintgadi da
mungias e muntgs, reflectein nus
davart cuminonza, temps e
spiritualitad denter permanenza e
midada.

Hosp: Sora Berta

Modul 9C

In tec civilisaziun
romontscha

Clau Soler

Emprender in lungatg en cuors ei
ina via, mo ella tonscha buca; ei
drova aunc ina buna purziun
savida supplementara e
capientscha per igl ambient, la
situaziun, la historia da quei
lungatg e la glieud. Ins sa numnar
quels divers fatgs ,civilisaziun”.

Dus aspects lein nus observar en
detagl ed empruar da capir
meglier; il romontsch sez, e lu la
cuntrada, nua che las persunas
vivan e discuoran romontsch, ton
historisont sco era il svilup e las
midadas.

(9.00 - 11.40)

Modul 10A

Test da repetiziun,
conversaziun

Andrea Sandova

Igl ei uras da reprender ils temas
che vus veis tractau duront las
duas jamnas e da seperschuader
dil progress che vus veis fatg.

En la secunda part dil modul
discurrin nus da quei che cuora e
passa en il Grischun, da temas
pigns e gronds. E duvrein adina
puspei las fuormas e temas naven
dils adjectivs tochen ils verbs.

Modul 10B

Tschappa e scappa: in
viadi tras il Grischun

Marisa Thoni

Forsa deis vus bugen giugs ed
emprendeis bugen caussas novas.
L'occasiun leutier sedat oz. Nus
fagein in viadi fictiv tras il cantun
Grischun. Leutier dat ei differents
posts. In post ei il giug da tabla
«tschappa e scappa». In auter post
pretenda ina translaziun avon da
saver dar in giug da cartas e tier in
tierz post vegn vossa udida
trenada. En quest modul ei
variaziun garantida e vus vegnis
ad engrondir vossa savida sur dil
Grischun en moda e maniera
ludica.

Modul 10C

Vargau e dils biars
emblidau

Adalgott Berther

Il cavrer, el corna buca pli. La
faultsch dil pur ei el museum. La
veglia cultura purila da mia patria
tuatschina ha la maschina
scatschau dalla val ora. Quella
cultura che garanteva il surviver da
nos antenats e che jeu mez hai
aunc fatg atras, mo era culps da
destin che han tuccau grevamein
quei pievel entuorn ils onns 1950,
tut quei sun jeu sespruaus da
metter en salv detagliadamein —
silmeins sin pupi—en 22
differents concepts.

